
moewah kawangan. Boewin ada merana ané tongosné di-
tanahé, loewiré: paat-paat; ento ané ngematiang memeri. Jén
tawang memeriné ngamah paat-paat, toer memeriné djeng-
kaat-djengkeet, boewin toesing njak ngamah, ditoe énggalang
alihang don leket-leket, koetja, jéhné baang memeriné. Jan
soeba kéto, pedas memeriné toesing mati.

Batis memeriné kereng toempoeh. Oebad memeriné roem-
poeh, boréhin adji bata mekosot. Sesoebanné memeriné ento
ngemboetin wijadin koemalambi, lantas adep.

Dimasan gadoengé meboenga eda pesan ngoeboeh memeri,
apang memeriné toesing mati gadoéngan. Mara-maranné
idoep, lijoenan bangkig-bangkig.

Adan memeriné oeling tjenik kanti dadi bébék, loewirné:
memeri, koemalipan, koematimoen, ngempoekin, ngemboetin,
koemalambi, ngembakin, mesehin moewah medoei, koemase-
doeh, ngelepin; soewoed kéto mara madan bébék. Bébéké
teteloe adji sijoe. Taloehné ané matah roras adji satak. Bé-
béké poeti djamboel mael. Kénkén tjirin bébéké moewani?


 



24. NJOEH.




Ibi itjang meli njoeh enoe koelitan ané toeh-toeh pesan;
pilihin itjang ané gedé-gedé. Itjang maan milihin toewah
teloeng dasa boengkoel. Njoehé ento mekedjang lakar anggon
itjang pidjer. Lakar pidjeré mekedjang gantoeng-gantoeng
itjang sig poenjan kajoe santené, sewetara boewin aboelanné,
mara mentik; akahné toemboeh ngenoewoenang, lakar poe-
njanné toemboeh ngemenékang. Goban entikan moewah akah
pidjeré ané mara pesan mentik, poetih. Dawan entikanné
séwetara ada djenenga atoedjoeh. Sesoebanné pidjeré me-
toewoeh teloe boelan, ditoe mara dadi pemoela. Pengawit
pidjeré medon dadoewa, makadadoewa lamba. Mekiré me-
moela pidjer, gaénang bangbang maloe, linggahné doewang
langkat merepat.

Disoebanné peragat, lantas poelain pidjer, oeroegin baan

